
நாவலர் சோமசுந்தர பாரதியார்க்குப் பாமலர்!










தமிழ் புகுந்த நெஞ்சிற்குத் தளர்வில்லை

உடலுக்கும் முதுமை யில்லை;

தமிழ் புகுந்த உயிருக்கும் இறப்பில்லை

நினைவிற்கும் இறுதி யில்லை;

தமிழ் புகுந்த வாழ்விற்குத் தாழ்வில்லை;

கொள்கைக்கும் சிறுமை யில்லை;

தமிழ் புகுந்த நாவலனே! தமிழோடு

கலந்தனையோ வாழ்க நன்றே!


ஆய்ந்த பல துறையிருந்தும், திறமிருந்தும்

அவைவழியிற் பொருளை ஈட்ட

வாய்ந்த பல நிலையிருந்தும், வழுவென்று

கண்டவற்றைத் தூவென் றெள்ளி

ஓய்ந்தமரும் வேலையிலும் ஓயாமல்

மாயாமல் தமிழ்த்தொண் டாற்றி

மாய்ந்திரு நாவலனே! பாவலனே!

மணித்தமிழால் போற்று வோமே!

